
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO-DOBOJSKI KANTON  

OPĆINSKI SUD U ZENICI  

Broj: 43 0 St 272402 26 St  

Zenica, 05.10.2026. godine 

 

Općinski sud u Zenici, stečajni sudija Samra Spahić-Drino, odlučujući o prijedlogu za provođenje 

stečajnog postupka nad stečajnim dužnikom „IBC INVESTMENT GROUP“ d.o.o. Visoko, sa 

sjedištem u PC Vizija, ulica Alije Izetbegovića broj 1, Visoko, matični broj subjekta upisa: 43-01-

0144-16, koji je pokrenut po prijedlogu predlagača „IBC INVESTMENT GROUP“ d.o.o. Visoko, 

sa sjedištem u PC Vizija, ulica Alije Izetbegovića broj 1, Visoko, kojeg zastupa punomoćnik Ganić 

Kemal, advokat iz Visokog, dana 05.10.2026. godine, donio je: 

 

RJEŠENJE 

 

Pozivaju se povjerioci i zainteresovana lica da u roku od 30 dana od dana objavljivanja poziva 

predlože otvaranje stečajnog postupka i uplate predujam u iznosu od 5.000,00 KM za obezbjeđenje 

troškova stečajnog postupka, na depozitni račun ovog suda broj: 134-010-0000044837 otvoren kod 

ASA Banke d.d. Sarajevo, Poslovna jedinica Zenica, te da po izvršenoj uplati predujma sudu dostave 

uplatnicu, kao dokaz da je uplata izvršena. 

 

Ukoliko povjerioci i zainteresovana lica u navedenom roku ne predlože otvaranje stečajnog postupka 

i ne uplate predujam, stečajni sudija će otvoriti stečajni postupak i odmah zaključiti postupak nad 

imovinom društva „IBC INVESTMENT GROUP“ d.o.o. Visoko, sa sjedištem u PC Vizija, ulica 

Alije Izetbegovića broj 1, Visoko, matični broj subjekta upisa: 43-01-0144-16, te po pravomoćnosti 

rješenja o zaključenju stečajnog postupka narediti brisanje ovog društva iz sudskog registra.  

 

Obrazloženje 

 

Predlagač „IBC INVESTMENT GROUP“ d.o.o. Visoko, sa sjedištem u PC Vizija, ulica Alije 

Izetbegovića broj 1, Visoko, putem punomoćnika, podnio je ovom sudu 07.04.2026. godine prijedlog 

za otvaranje stečajnog postupka zbog platežne nesposobnosti.  

 

Rješenjem ovog suda od 13.05.2026. godine pokrenut je prethodni postupak radi utvrđivanje uvjeta 

za otvaranje stečajnog postupka nad navedenim društvom, te je za privremenog stečajnog upravnika 

imenovan Vranac Mehmed iz Visokog, koji je na listi stečajnih upravnika. 

 

Iz Izvještaja privremenog stečajnog upravnika, koji je dostavljen sudu 17.06.2026. godine proizilazi 

da privremeni stečajni upravnik utvrdio da stečajni dužnik nema otvoren transakcijski račun već duži 

niz godina, te da svoje dospjele i potraživane obaveze ne izvršava i nije u stanju izvršavati, da nije 

upisan kao vlasnik – suvlasnik nekretnina i da nema u vlasništvu motorno vozilo. U mišljenju je 

naveo da postoji razlog za otvaranje stečajnog postupka, ali nema imovine iz koje bi se pokrili 

troškovi stečajnog postupka, da se poslovanje ne može nastaviti u toku prethodnog postupka, da je 

transakcijski račun ugašen 16.01.2018. godine te se ne može utvrditi kada je nastupila platežna 

nesposobnost, te predlažem da sud oglasi javni poziv povjeriocima i zainteresovanim licima da 

predujme sredstva za obezbjeđenje troškova otvaranja i vođenja stečajnog postupka u iznosu od 

5.000,00 KM, te u slučaju da se ne predloži otvaranje stečajnog postupka predlaže da se stečajni 

postupak odmah otvori i zaključi i naloži brisanje iz sudskog registra. 

 

Privremeni stečajni upravnik je na ročištu održanom 05.10.2026. godine ostao u cjelosti kod navoda 

iz izvještaja, izjavljujući da je prijedlog podnesen 07.04.2026. godine, da prema Izvještaju Centralne 

banke BiH firma duži vremenski period nije poslovno aktivna,  jer je jedini račun ugašen 16.01.2018. 

godine, da je pregledom poslovnih knjiga i uvidom u javna uvjerenja vidljivo da firma ne iskazuje 

posjed niti vlasništvo nad nekretninama i pokretnim stvarima, a ne iskazuje ni potraživanja, dok 

iskazuje određene obaveze. Dalje je izjavio da postoji razlog za otvaranje stečajnog postupka nad 

stečajnim dužnikom, ali da stečajni dužnik nema imovine iz kojeg bi se pokrili troškovi stečajnog 

postupka te ukoliko neko zainteresovano lice iskaže interes za otvaranje stečajnog postupka po 

pozivu ovog suda bi bilo potrebno platiti iznos od 5.000,00 KM.  

 

Punomoćnik predlagača izjavio je da je saglasna sa navodima i izvještajem privremenog stečajnog 

upravnika i da nema primjedbi. 

 

Sud je odlučio kao u izreci iz sljedećih razloga. 

 

Kako stečajni dužnik ima obaveze, a nema imovine, pa ni za pokriće troškove stečajnog postupka, 

to je sud primjenom odredbe člana 102. stav 7. i 8. Zakona o stečaju („Službene novine F BiH“, broj: 

53/21), pozvao povjerioce i zainteresovana lica da predlože otvaranje stečajnog postupka i predujme 

dovoljan novčani iznos za pokrivanje troškova stečajnog postupka (otvaranje i provođenje stečajnog 

postupka), ukoliko su zainteresovani za vođenje stečajnog postupka. Visina troškova srazmjerno je 

određena visini troškova koji se očekuju, za koje troškove sud smatra da je dovoljno 5.000,00 KM, 

imajući u vidu navode privremenog stečajnog upravnika, a radi se o troškovima koji su neophodno 

potrebni za otvaranje i vođenje stečajnog postupka. 

 

S obzirom na izloženo odlučeno je kao u izreci ovog rješenja primjenom odredbe članu 102. stav 7. 

i 8. Zakona o stečaju, a ovim rješenjem povjerioci i zainteresovana lica su upozoreni na posljedice 

propuštanja postupanja po pozivu ovog suda. 

 

 

PRAVNA POUKA:                                                                            Stečajni sudija: 

Protiv ovog rješenja nije                                                                                        

dozvoljena žalba.                                                                              Samra Spahić-Drino   


